
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിട്ട ചോദ്യം നമ്പർ: 50 13-10-2026-ല്‍ മറുപടിയ്ക്ക്

പുരപ്പുറ സോളാർ സംവിധാനത്തിനുള്ള നെറ്റ് മീറ്റർ

ചോദ്യം ഉന്നയിച്ച അംഗങ്ങൾ

ശ്രീ. എം. എ. റസാഖ് മാസ്റ്റർ

ശ്രീ. എ. കെ. എം. അഷ്റഫ്

ശ്രീ. പി. കെ. ഫിറോസ്

ശ്രീ. സി. കെ. കാസിം

മറുപടി നൽകിയ മന്ത്രി

ശ്രീ. സണ്ണി ജോസഫ്

(വൈദ്യുതി, പരിസ്ഥിതി - പാർലമെന്ററികാര്യ

വകുപ്പ് മന്ത്രി)

(എ)  പുരപ്പുറ സോളാർ സംവിധാനം ഏർപ്പെടുത്തിയവർക്ക് നെറ്റ് മീറ്റർ ലഭ്യമല്ലാത്ത സാഹചര്യം

സർക്കാർ പരിശോധിച്ചിട്ടുണ്ടോ; വ്യക്തമാക്കുമോ;

മറുപടി:           പുരപ്പുറ സോളാർ നിലയങ്ങൾക്കുള്ള നെറ്റ്‌ മീറ്ററിന്റെ ദൗർലഭ്യം പരിഹരിച്ചു വരുന്നു.

ഇതിലേക്കായി 82000 സിംഗിൾ ഫേസ് നെറ്റ് മീറ്ററുകൾക്കും, 21000 ത്രീ ഫേസ് നെറ്റ് മീറ്ററുകൾക്കും

ഓർഡർ നൽകിയിട്ടുണ്ട് . ആയതിൽ 28700 സിംഗിൾ ഫേസ് നെറ്റ് മീറ്ററുകൾ വിതരണത്തിനായി

കെ.എസ്.ഇ.ബി-യുടെ വിവിധ ഇലക്ട്രിക്കൽ സെക്ഷൻ ഓഫീസുകളിൽ എത്തിച്ചിട്ടുണ്ട് . മറ്റൊരു 28700

എണ്ണം സിംഗിൾ ഫേസ് നെറ്റ് മീറ്ററുകൾ വിതരണത്തിനായി തയ്യാറായി കൊണ്ടിരിക്കുന്നു.

ബാക്കിയുള്ള 24600 സിംഗിൾ ഫേസ് നെറ്റ് മീറ്ററുകൾ നവംബർ മാസത്തോടു കൂടി എത്തിച്ചേരുമെന്ന്

പ്രതീക്ഷിക്കുന്നു. അതുപോലെ തന്നെ ആദ്യ ഘട്ടമായി 6300 ത്രീ ഫേസ് നെറ്റ് മീറ്ററുകളും ഒക്ടോബര്‍

മാസം അവസാനത്തോടുകൂടി വിതരണത്തിനായി എത്തിച്ചേരുമെന്ന് പ്രതീക്ഷിക്കുന്നു. ബാക്കി 14700

ത്രീ ഫേസ് മീറ്ററുകൾ ഘട്ടം ഘട്ടമായി ലഭ്യമാക്കുന്നതാണ് .

(ബി)  നെറ്റ് മീറ്ററുകൾ ആവശ്യാനുസരണം വിതരണം ചെയ്യാൻ കഴിയാത്തതിനാൽ പുറത്തുനിന്നും

വാങ്ങണമെന്ന് നിർദേശിക്കാറുണ്ടോ; വ്യക്തമാക്കുമോ;

മറുപടി:         കേരള സ്റ്റേറ്റ് ഇലക്ട്രിസിറ്റി റെഗുലേറ്ററി കമ്മീഷൻ (റിന്യൂവബിൾ എനർജി & നെറ്റ്

മീറ്ററിംഗ് ) റെഗുലേഷൻ 2020-ലെ റെഗുലേഷൻ 13(1) പ്രകാരം, വിതരണ ലൈസൻസിക്ക്‌ നെറ്റ് മീറ്റർ

ലഭ്യമാക്കാൻ കഴിഞ്ഞില്ലെങ്കിൽ, കൺസ്യുമറിന് സ്വന്തം നിലയിൽ നെറ്റ് മീറ്റർ വാങ്ങി

നൽകാവുന്നതാണ്. നെറ്റ് മീറ്റർ ലഭ്യമല്ലാതിരിക്കുന്ന സാഹചര്യത്തിൽ പ്രസ്തുത വിവരം കൺസ്യുമറെ

അറിയിക്കാറുണ്ട്.

(സി)  പുരപ്പുറ സോളാർ സംവിധാനം ഏർപ്പെടുത്തിയ എല്ലാവർക്കും എന്നത്തേക്ക് നെറ്റ് മീറ്റർ

വിതരണം ചെയ്യാൻ കഴിയുമെന്ന് അറിയിക്കുമോ?

മറുപടി:     പുരപ്പുറ സോളാര്‍ നിലയങ്ങൾക്കായി ഓർഡർ നൽകിയിട്ടുള്ള നെറ്റ് മീറ്ററുകളിൽ

ഭൂരിഭാഗവും ഒക്ടോബർ മാസം അവസാനം എത്തുമെന്ന് പ്രതീക്ഷിക്കുന്നു. അപ്രകാരം നെറ്റ് മീറ്ററുകൾ



ലഭ്യമാകുന്നതോടുക‍ൂടി പുരപ്പുറ സോളാർ സംവിധാനം ഏർപ്പെടുത്തിയ എല്ലാവർക്ക‍ും വിതരണം

ചെയ്യാൻ സാധിക്കുന്നതാണ്.

സെക്ഷൻ ഓഫീസർ

